
Maqedonia (rangu i 2-të)  
 
Maqedonia është vend burimi, tranziti dhe destinacioni për femrat dhe fëmijët e ekspozuar ndaj trafikimit të 
njerëzve, veçanërisht prostituimit të detyruar dhe punës së detyruar. Gra dhe fëmijë në Maqedoni janë tregtuar 
brenda për brenda vendit. Supozohet se, në vitin 2009, gra dhe fëmijë nga Shqipëria, Bullgaria dhe Kosova  janë 
ekspozuar ndaj prostituimit të detyruar ose punës së detyruar në Maqedoni. Viktimat nga Maqedonia dhe 
viktimat që kalojnë tranzit nëpër Maqedoni ekspozohen ndaj prostituimit të detyruar ose punës së detyruar në 
Europën jug-qendrore dhe perëndimore. Fëmijët, kryesisht të etnisë rome, janë ekspozuar ndaj lypjes së 
detyruar nga prindërit ose të afërmit e tyre. Vajzat ishin të ekspozuara ndaj rethanave të punës së detyruar 
nëpër kafeteritë dhe klubet e natës në Maqedoni. Supoyohet se një numër i vogël i meshkujve nga Maqedonia i 
janë nënshtruar punës së detyruar në Azerbejxhan. Trafikantët vazhduan të operojnë në sektore private dhe më 
të fshehta, në përpjekje për të mbajtur fshehur eksploatimin e viktimave nga organet e zbatimit të ligjit.  
 
Qeveria e Maqedonisë nuk i përmbush të gjitha standardet minimale për eliminimin e trafikimit; megjithatë, bën 
përpjekje të konsiderueshme që t’i përmbush ato. Qeveria vazhdoi të forcojë sistemin e saj kundër trafikimit dhe 
publikoi raportin e parë vjetor të Raportuesit Kombëtar mbi trafikimin. Qeveria nuk dënoi ndonjë kundravajtës 
trafikimi, identifikoi pak viktima zyrtare të trafikimit dhe nuk siguroi mjete për OJQ-të për kujdesin dhe ndihmën 
e viktimave të trafikuara vendore dhe të huaja në Maqedoni. Qeveria nuk ndoqi penalisht ndonjë drejtues për 
krime specifike trafikimi, por bëri përparim domethënës në luftimin e korupsionit të lidhur me trafikimin.  
 
Rekomandimet për Maqedoninë: Fuqishëm të hetojë, të bëjë ndjekje penale, të burgosë  dhe dënojë trafikantët, 
duke përfshirë edhe çdo zyrtar publik të përfshirë në trafikim; të forcojë partneritetin me OJQ-të dhe palët e 
tjera të interesuara, me qëllim të implementimit më efikas të Strategjisë Kombëtare, duke marrë parasysh 
riintegrimin dhe rehabilitimin e viktimave të trafikimit; të përmirësojë bashkëpunimin rreth  identifikimit të 
viktimave, në mënyrë që të shtensionojë frikën e viktimave  dhe të inkurajojë më tepër besim te organet e 
zbatimit të ligjit; dhe t’i mundësojë Raportuesit Kombëtar të publikojë më tepër vlerësime kritike dhe 
gjithëpërfshirëse për perpjekjet kundër trafikimit në Maqedoni, kështu që zyra të bëhet instrument më efektiv 
për ndryshim. 
 
 
Ndjekjet penale 
 
Qeveria e Maqedonisë, gjatë periudhës raportuese, ka bërë përparim të kufizuar në zbatimin e ligjit si përgjigje 
ndaj trafikimit të njerëzve. Qeveria ndalon trafikimin seksual dhe të punës me anë të Nenit 418(a) dhe (d) të 
kodit të saj penal të vitit 2004. Në vitin 2009, qeveria arestoi 18 të dyshuar për trafikimdhe për shkelje të 
ngjashme të ligjit, si dhe hapi hetime për shtatë raste trafikimi, nga të cilat pesë janë në zhvillim. Në dy raste 
tjera, prokurori publik paditi dhe filloi ndjekjen penale në vitin 2009. Gjatë periudhës raportuese, qeveria nuk 
shpalli fajtor asnjë të paditur për trafikim. Në shtator të vitit 2009, qeveria miratoi amandamente të kodit të saj 
penal, të cilat kërkojnë dënim me burgim minimal prej tetë vitesh për çdo zyrtar publik të shpallur fajtor për 

shkelje ligji trafikim të shkaktuar gjatë kryerjes së detyrës zyrtare. Gjatë periudhës rapotuese, qeveria hetoi dhe 
ndoqi penalisht korupsionin në sektorë të caktuar të zbatimit të ligjit, që paraqisnin sfida për përpjekjet kundër 
trafikimit dhe kundër kontrabandës. Qeveria raportoi për dëshmi të zyrtarëve të emigracionit, të cilët kishin 
falsifikuar dokumentalejeqëndrimi të viktimave potenciale të trafikimit në vitin 2009. Qeveria nuk ndoqi 
penalisht ose dënoi ndonjë zyrtar për bashkëpjesëmarrje në lloje të trafikimit gjatë periudhës raportuese; 
megjithatë, dënoi 60 policë kufitarë për marrje ryshfeti, ndërsa  në një rast tjetër, dënoi një zyrtar për 
kontrabandim emigrantësh në vitin 2009. 
 
 
Mbrojtja 

 
Qeveria e Maqedonisë nuk tregoi përparim të mjaftueshëm në mbrojtjen e viktimave të trafikimit në 
vitin 2009. Procedurat e Maqedonisë mbi identifikimin e viktimave kërkojnë që përgjegjësit e vijës së 
parë lirshëm t’i identifikojnë njerëzit, si emigrantët ilegalë dhe gratë e vajzat e huaja në prostitucion, si 
viktima potenciale, deri sa ato të jenë zyrtarisht të pranuara nga autoritetet e trajnuara kundër 
trafikimit. Nga 157 viktima potenciale të trafikimit, të identifikuara nga autoritetet në vitin 2009, shtatë 
ishin konfirmuar si viktima të trafikimit; të gjithë ishin fëmijë. Tetëmbëdhjetë viktima ishin identifikuar 
në vitin 2008. Me ndihmën e IOM-it, qeveria organizoi një sërë trajnimesh, duke e arritur në 280 
numrin e pergjegjësve të vijës së parë për identifikimin proaktiv të viktimave. Këto trajnime ishin 
financuar nga fondet qeveritare në kuadër të instrumentit të para-aderimit të BE-së, të rezervuara për 
trafikimin. Veç kësaj, bashkë më OSBE-në, qeveria trajnoi të gjithë inspektorët vendorë të punës për 
identifikimin paraprak të viktimës në sektorin e punës. Ligji në Maqedoni i përjashton viktimat nga 
ndjekja penale për aktet joligjore të shkaktuara si pasojë direkte e të qenit i trafikuar. Përderisa 
procedurat standarde të veprimit në Maqedoni e bëjnë të detyrueshëm një trajtim shumëdisiplinor për 
identifikimin e viktimave, OJQ-të dhe organizatat ndërkombëtare duhet të jenë sistematikisht më të 
përfshira në këtë proces. Qeveria vazhdoi të financojë dhe drejtojë një qendër tranziti për emigrantët 
dhe viktimat e huaja të trafikimit me ndihmën e një OJQ-je lokale të specializuar për rehabilitimin e 
viktimave, veçanërisht për fëmijë. Qeveria siguroi ndihma në të mira materiale për OJQ-në që kishte 
ndihmuar viktimat e huaja në këtë qendër. Të gjitha viktimave potenciale u është ofruar një periudhë 
dymujore reflektimi për të cilën kohë u janë ofruar shërbime në ndihmë të viktimave, pavarësisht nëse 
ato vendosin të dëshmojnë në favor të shtetit. Në çdo kohë gjatë periudhës së reflektimit, nëse ato 
vendosin që të bashkëpunojnë me autoritetet për hetimin e krimit, mund t’u jepet një leje-qëndrim 
shtesë gjashtëmujore. Si një i huaj i padokumentuar, deri sa viktima e huaj e trafikimit ta pranojë 
statusin ligjor të qëndrimit, lëvizja e tij ose e saj është e kufizuar brenda strehimores. Gjatë periudhës 
raportuese, një viktimë e huaj ka qëndruar në qendrën e tranzitit për periudhën e reflektimit. Deri tani 
asnjë viktimë e huaj nuk ka kërkuar lejeqëndrim gjashtëmujor. OJQ-ja më e madhe në Maqedoni, e cila 
siguron mbrojtje dhe ndihmë për viktimat vendore të trafikimit, vazhdoi të mbështetet kryesisht tek 
donatorët e jashtëm për t’u siguruar viktimave shërbime edhe të të menjëhershme edhe afatgjata e 
gjithëpërfshirëse për rehabilitimin dhe riintegrimin e tyre. Viktimat gjithashtu morrën mbështetje 
riintegrimi nga 30 qendrat e ndihmës sociale në Maqedoni, të vendosura anë e mbanë vendit. Qeveria 
u siguroi mjete të rëndësishme këtyre qendrave, të cilat nuk janë ekskluzivisht të fokusuara për ndihmë 
të viktimave të trafikimit dhe të cilave,sipas OJQ-ve, u mongon kapaciteti për adresimin e tërësishëm të 
nevojave komplekse dhe të plota për viktimat vendore të trafikimit. Këto qendra ndihmuan shtatë 
viktima trafikimi në vitin 2009, i njejti numër u ndihmua në vitin 2008. Duke e ditur këtë problem, 
qeveria është në proces të rinovimit të strehimores vendore, e cila do t’i strehojë viktimat vendore të 
trafikimit. Në vitin 2009, Ministria për Punë dhe Çështje Sociale ia doli mbanë në sigurimin e mjeteve 
nga buxheti kombëtar për funksionimin e strehimores vendore. Megjithëse qeveria hartoi legjislacionin 
që të sigurojë që viktimat e trafikimit vendor të marrin përkujdesje shëndetësore pa pagesë, mungesa e 

implementimit të kësaj dispozite rezultoi që një OJQ të paguajë kujdesin mjekësor urgjent të disa 
viktimave në vitin 2009. Gjatë periudhës raportuese, qeveria mori përsipër të gjithë përgjegjësinë 
financiare për zyrën e Mekanizmit Kombëtar të Referimit, një trup koordinativ, përgjegjës për 
monitorimin e identifikimit, referimit, ndihmës dhe proceseve ligjore të viktimave. Ligji në Maqedoni 
parashikon alternativa ligjore  për transferimim e viktimave të huaja në vendet në të cilat ato mund të 
ballafaqohen me ndëshkim ose vuajtje nëpërmjet të dy mundësive, periudhës dymujore të reflektimit 
dhe lejeqëndrimit gjashtëmujor. Qeveria inkurajoi viktimat që të marrin pjesë në ndjekjen penale të 
trafikuesve të tyre; është raportuar se tre viktima dhanë dëshmi në gjyq dhe tre ndihmuan në hetimet 
për zbatimin e ligjit në vitin 2009. Me sa duket, një nga arsyet që viktimat nuk i denoncojnë trafikuesit e 
tyre është se trafikuesit u thonë viktimave se kanë lidhje me policinë. 
 
 
Parandalimi 
 
Qeveria e Maqedonisë ka bërë përparim në përpjekjet parandaluese kundër trafikimit. Në janar të vitit 
2010, Raportuesii Kombëtar qeveritar, i emëruar së fundmi, publikoi raportin e parë të Maqedonisë për 
trafikimin, i cili gjithashtu mbulonte edhe kontrabandimin e migrantëve. Raporti u është prezantuar 
përgjegjësve, bashkësisë ndërkombëtare, dhe OJQ-ve për vërejtje, por produktit final i mungoi një 
vlerësim i plotë i përpjekjeve kundër trafikimit në Maqedoni, si dhe përmbajti rekomandime 
sipërfaqësore për përmirësim. Qeveria vazhdoi të mbështetet tek OJQ-të dhe organizatat 
ndërkombëtare që të ndihmojnë në zhvillimin e shumë programeve parandaluese kundër trafikimit; 
krijoi bashkëpunim me OJQ-të për të shpërndarë gjithanshëm fletushkat kundër trafikimit në lokacione 

të veçanta dhe shkolla gjatë vitit 2009. Ajo gjithashtu përktheu fushatën e IOM-it "Blej me Përgjegjësi" 
dhe në nëntor të vitit 2009 filloi transmetimin e saj në televizionin shtetëror, si pjesë e një fushate për 
zvogëlimin e kërkesës së klientëve për produktet që mund të rrjedhin nga trafikimi për eksploatim 
pune. Qeveria vazhdoi seminaret në Universitetin e Shkupit dhe bashkëpunoi me një tjetër OJQ në një 
sërë mbledhjesh që adresuan kërkesën e klientit për viktimat e trafikimit seksual. Gjithashtu në vitin 
2009 i siguroi 1000 dollarë amerikanë një OJQ-je që të rinjve në tërë vendin t’u mbajë ligjërata mbi 
parandalimin e trafikimit. Në shtator të vitit 2009, qeveria zyrtarisht miratoi Planin Aksional Kombëtar 
2009-2012 mbi trafikimin, dhe për së pari herë ndau fonde të veçanta për implementimin e planit. 
 
 


